ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

	Իրավական ակտի հիմնավորումը

	1
	Անհրաժեշտությունը

	
	Քաղաքային լուսավորության ենթակառուցվածքի բարելավման նպատակով ՎԶԵԲ-ի և Արևելյան Եվրոպայի էներգախնայողության և շրջակա միջավայրի գործընկերության (E5P) աջակցությամբ իրականացվում է Երևանի քաղաքային լուսավորության ծրագիրը։ 
2015 թվականի մայիսի 11-ին Հայաստանի Հանրապետության և Վերակառուցման և զարգացման եվրոպական բանկի միջև ստորագրվել է «Երևանի քաղաքային լուսավորության ծրագիր» Վարկային համաձայնագիրը (Համաձայնագիր)։ 
2015 թվականի հոկտեմբերի 20-ին Հայաստանի Հանրապետության և Արևելյան Եվրոպայի էներգախնայողության և շրջակա միջավայրի գործընկերության (E5P) միջև կնքվել է դրամաշնորհային համաձայնագիր:
Վերոնշյալ Համաձայնագրերի շրջանակներում նախատեսվում է քաղաքային լուսավորության ենթակառուցվածքի բարելավման նպատակով ՎԶԵԲ-ի և Արևելյան Եվրոպայի էներգախնայողության և շրջակա միջավայրի գործընկերության (E5P) աջակցությամբ իրականացնել Երևանի քաղաքային լուսավորության ծրագիրը։ Ծրագրի նպատակն է աջակցել Երևանի քաղաքապետարանին՝ 28 ընտրված փողոցներում իրականացնելու համար քաղաքային լուսավորության համակարգի արդիականացում՝ նոր էներգաարդյունավետ տեխնոլոգիաների ներդրման միջոցով: 
Ծրագրի շրջանակներում նախատեսվում է Երևան քաղաքի թվով 28 փողոցներում՝
· առկա էներգատար լուսատուները փոխարինել խնայող LED տիպի լուսատուներով, 
· փոխել/ամրացնել լուսավորության հենասյուները,
· փոխել լուսավորության հենասյուների բարձակները,
· տեղադրել ստորգետնյա հաղորդուղիներ՝ պլաստիկ խողողովակաշարերով,
· տեղադրել լուսավորության համակարգի նոր մալուխներ՝ ստորգետնյա հաղորդուղիներում,
· առկա վերգետնյա այլ նշանակության մալուխներն անցկացնել ստորգետնյա հաղորդուղիներով, 
· ներդնել լուսավորության ցանցի կառավարման համակարգ։
Վերոնշյալ աշխատանքների իրականացման նպատակով հայտարարվել է մրցույթ, որի հաղթող է ճանաչվել ՀՁ «Օննինեն Օյ և Էնստո Օյ» ընկերությունը։ Վերջինիս և «Երքաղլույս» ՓԲԸ միջև 2019 թվականի հունվարի 11-ին կնքվել է «Երևանում LED տիպի լուսավորության համակարգերի մատակարարում և տեղադրում» պայմանագիրը (Պայմանագրի ժամկետը սահմանված է մինչև 24 դեկտեմբերի, 2020թ.)։ Պայմանագրով սահմանված պարտավորությունները կատարելու համար անհրաժեշտ է, որպեսզի օտարերկրյա կազմակերպությունն ունենա ՀՀ-ում այդտեսակ գործունեություն իրականացնելու մասին համապատասխան թույլտվություն։
«Լիցենզավորման մասին» ՀՀ օրենքի 7-րդ հոդվածի 6.1 կետի համաձայն օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել նույն օրենքով նախատեսված լիցենզավորման ենթակա գործունեություն օտարերկրյա պետությունների կողմից տրված համապատասխան լիցենզիայի առկայության դեպքում։ Ուստի ՀՀ կառավարության հաստատմանն է ներկայացվում «ՀՁ «Օննինեն Օյ և Էնստո Օյ» ընկերությանը լիցենզավորման ենթակա գործունեություն իրականացնելու թույլտվություն տալու մասին» ՀՀ կառավարության որոշման նախագիծը։

	2
	Ընթացիկ իրավիճակը և խնդիրները

	
	«Երևանում LED տիպի լուսավորության համակարգերի մատակարարում և տեղադրում» մրցույթի հաղթող է ճանաչվել ՀՁ «Օննինեն Օյ և Էնստո Օյ» ընկերությունը (այսուհետ՝ Ընկերություն)։
Ընկերության հետ 2019 թվականի հունվարի 11-ին կնքվել է «Երևանում LED տիպի լուսավորության համակարգերի մատակարարում և տեղադրում» պայմանագիրը և մեկնարկել են վերջնական նախագծման աշխատանքները։ 
Ընկերությունն էլեկտրականության, էլեկտրական սարքավորումների, էլեկտրամոնտաժի աշխատանքների իրականացման բնագավառում ունի բավարար փորձառություն (ցանկը կցվում է)։ Ինչ վերաբերում է Ընկերության՝ համապատասխան գործունեությամբ զբաղվելու թույտվությանը, ապա համաձայն Ֆինլանդիայում գործող օրենսդրության, նման գործունեության համար պահանջվող թույլատվությունները ձեռք են բերվում «Որակավորման» միջոցով։ Այսպես` էլեկտրականություն տեղադրող ձեռնարկությունը պետք է ունենա էլեկտրական աշխատանքների պատասխանատու՝ համաձայն Ֆինլանդիայի Առևտրի և արդյունաբերության նախարարության թիվ 516/1996 որոշման /տես՝ ֆիննական https://finlex.fi/fi/laki/alkup/1996/19960516 կայքում/։ (Ընկերության համապատասխան պաշտոնական պարզաբանումը կցվում է հայերեն թարգմանությամբ)։
Էլեկտրական աշխատանքների պատասխանատուի որակավորումը ձեռք է բերվում, երբ տվյալ անձն ունի էլեկտրականության վերաբերյալ բավարար գիտելիքներ, էլեկտրականության բնագավառում բավարար աշխատանքային փորձ, էլեկտրական անվտանգությունից հանձնել է քննություն։ Էլեկտրականության բնագավառում որակավորման վկայականները տրվում են աշխատակազմի և Սետի Օյ (Seti Oy, http://seti.fi) առևտրային գնահատման կազմակերպության կողմից: 
«Օննինեն Օյ» ընկերության էլեկտրական աշխատանքների գծով վերահսկիչ է հանդիսանում Ջանն Վալտոնեն, որն ունի համապատասխան 1-ին կարգի էլեկտրական որակավորում (վկայական թիվ 16015, կցվում է` հայերեն թարգմանությամբ)։
Բացի այդ, էլեկտրական աշխատանքների համար նախատեսված որակավորված ընկերությունները գրանցված են Անվտանգության և քիմիական նյութերի ֆիննական գործակալությունում (Tukes): Վերջինս իրականացնում է տարբեր ոլորտների գործունեության նկատմամբ վերահսկողություն։ «Օննինեն Օյ» ընկերությունը գրանցված է որպես Անվտանգության և քիմիական նյութերի ֆիննական գործակալության ընկերություն։
Ներկայումս ստորագրված պայամանագրի շրջանակներում ձեռնարկված են անհրաժեշտ բոլոր միջոցառումները՝ ծրագրով նախատեսված աշխատանքներն իրականացնելու ուղղությամբ։
[bookmark: _GoBack]Հիմք ընդունելով վերոգրյալը` ՀՀ կառավարության հաստատմանն է ներկայացվում ՀՁ «Օննինեն Օյ և Էնստո Օյ» ընկերությանը լիցենզավորման ենթակա գործունեություն իրականացնելու թույլտվություն տալու մասին» որոշման նախագիծը: 

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	«Լիցենզավորման մասին» Հայաստանի Հանրապետության օրենքի 7-րդ հոդվածի 6․1 կետի համաձայն օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել սույն օրենքով նախատեսված լիցենզավորման ենթակա գործունեություն օտարերկրյա պետությունների կողմից տրված համապատասխան լիցենզիայի առկայության դեպքում։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Երևանի քաղաքապետարանի և «ԵԿՆ ԾԻԳ» ՀՈԱԿ-ի աշխատակազմի կողմից:

	6.
	Ակնկալվող արդյունքը

	
	ՀՀ կառավարության որոշման նախագծի ընդունման դեպքում հնարավոր կլինի իրականացնել Պայմանագրով ստանձնած պարտավորությունները:

	7.
	Այլ տեղեկություններ (եթե այդպիսիք առկա են)

	
	- 


								 




